
ՀՀ կառավարության <<ՀՀ կառավարության 2002 թվականի հուլիսի 4-ի թիվ 1044-ն, 2007 թվականի փետրվարի 15-ի 690-ն և 2005 թվականի հուլիսի 21-ի թիվ 1113-ն որոշումներում փոփոխություններ և լրացումներ  կատարելու մասին>>   որոշման նախագծի վերաբերյալ  շահագրգիռ մարմիններից ստացված առաջարկությունների և առարկությունների  վերաբերյալ
	
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը
	Եզրակացություն

	1
	ՀՀ արդարադատության նախարարություն
	1. «ՀՀ կառավարության 2002 թվականի հուլիսի 4-ի թիվ 1044-ն, 2007 թվականի փետրվարի 15-ի 690-ն և 2005 թվականի հուլիսի 21-ի թիվ 1113-ն որոշումներում փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 1-ին, 2-րդ կետի 1-ին և 3-րդ կետի 1-ին ենթակետերից անհրաժեշտ է հանել «որոշման» բառը` նկատի ունենալով «Իրավական ակտերի մասին» ՀՀ օրենքի 36-րդ հոդվածի 6-րդ մասի դրույթները:
1. Նախագիծն անհրաժեշտ է համաձայնեցնել շահագրգիռ մարմինների հետ:

	

Ընդունվել է, նախագիծը խմբագրվել է:

	2
	ՀՀ ֆինանսների նախարություն
	1. Առաջարկում ենք Նախագիծը համապատասխանեցնել Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 249-րդ կետի պահանջներին: Մասնավորապես` Նախագծում անհրաժեշտ է ներառել իրավական ակտի ընդունման տարին, ամիսը, ամսաթիվը:
2. Նախագծի 1-ին կետի 2-րդ ենթակետի համաձայն` լիցենզավորող հանձնաժողովի կողմից հայտը և անհրաժեշտ փաստաթղթերն ստանալուց հետո 10 աշխատանքային օրվա ընթացքում իրականացվում է լիցենզավորման պայմաններին և պահանջներին համապատասխանության ուսումնասիրություն և դրանց համապատասխանության դեպքում պատրաստում է լիցենզիա և հանձնում է կազմակերպությանը: Հիմք ընդունելով «Լիցենզավորման մասին» ՀՀ օրենքի կարգավորումները՝ առաջարկում ենք Նախագծի վերոնշյալ դրույթի «պատրաստում է լիցենզիա» բառերը փոխարինել «կայացնում  է լիցենզիա տրամադրելու մասին որոշում/հրաման» բառերով:

	






Ընդունվել է, նախագիծը խմբագրվել է:

	3
	Օրենսդրության կարգավորման ազգային կենտրոն                                 հիմնադրամ
	1. Նախագծի 1-ին կետի 2-րդ ենթակետը վերախմբագրել հետևյալ բովանդակությամբ.
«2) N1 հավելվածը լրացնել նոր 8.2 կետով հետևյալ բովանդակությամբ՝
«8.2 Լիցենզավորող հանձնաժողովը, հայտը և անհրաժեշտ փաստաթղթերն ստանալուց հետո 5 աշխատանքային օրվա ընթացքում իրականացնում է լիցենզավորման պայմաններին և պահանջներին համապատասխանության ուսումնասիրություն և դրանց համապատասխանության դեպքում պատրաստում է լիցենզիա և հանձնում է կազմակերպությանը:»:»:
2. Նախագծի 1-ին կետի 3-րդ ենթակետը վերախմբագրել հետևյալ բովանդակությամբ.
«3) N1 հավելվածի 13-րդ կետի «30-օրյա ժամկետում» բառերը փոխարինել «5 աշխատանքային օրվա ընթացքում» բառերով:»:
3. Նախագծի 2-րդ կետի 2-րդ ենթակետը վերախմբագրել հետևյալ բովանդակությամբ.
«2) N1 հավելվածի 11-րդ կետը վերախմբագրել հետևյալ բովանդակությամբ՝
«11. Հանձնաժողովն ուսումնասիրում է հայտատուի ներկայացրած փաստաթղթերի համապատասխանությունը սույն կարգի և Հայաստանի Հանրապետության օրենսդրության պահանջներին ու եզրակացություն է ներկայացնում լիցենզավորող մարմնի ղեկավարին: Ներկայացված եզրակացության հիման վրա լիցենզավորող մարմնի ղեկավարը  որոշում է ընդունում: Լիցենզավորող մարմնի ղեկավարի դրական որոշման հիման վրա, հայտը մուտքագրվելու օրվանից ոչ ուշ, քան 5 աշխատանքային օրվա ընթացքում,  հայտատուին է տրամադրվում տեխնիկական զննության անցկացման գործունեության լիցենզիա և շահագործվող հոսքագծերի քանակին ու տեսակին համապատասխան ներդիրներ: Լիցենզավորող մարմնի ղեկավարի բացասական որոշման հիման վրա, լիցենզիա ստանալու հայտը գրավոր մերժվում է լիցենզավորող մարմին այն մուտքագրվելու օրվանից ոչ ուշ, քան 5 աշխատանքային օրվա ընթացքում:»:


4. Նախագծում ավելացնել 2-րդ կետի նոր 3-րդ ենթակետ՝ հետևյալ բովանդակությամբ.
«3) N1 հավելվածի 12-րդ կետը ուժը կորցրած ճանաչել:»: 
5. Նախագծի 3-րդ կետի 2-րդ ենթակետը վերախմբագրել հետևյալ բովանդակությամբ.
«2) N1 հավելվածի 9-րդ կետը վերախմբագրել հետևյալ բովանդակությամբ՝
«9. Լիցենզավորող հանձնաժողովը լիցենզիա տալու մասին հայտը քննարկում է «Լիցենզավորման մասին» Հայաստանի Հանրապետության օրենքով սահմանված կարգով ու եզրակացություն է ներկայացնում լիցենզավորող մարմնի ղեկավարին: Ներկայացված եզրակացության հիման վրա լիցենզավորող մարմնի ղեկավարը  որոշում է ընդունում: Լիցենզավորող մարմնի ղեկավարի դրական որոշման հիման վրա, հայտը մուտքագրվելու օրվանից ոչ ուշ, քան 5 աշխատանքային օրվա ընթացքում,  հայտատուին է տրամադրվում փոստային կապի գործունեության իրականացման լիցենզիա և լիցենզիայի ներդիր` լիցենզիայի հայտին կից ներկայացված՝ սույն կարգի 5-րդ կետով սահմանված ոլորտի մասով: Լիցենզիան և ներդիրը ստորագրվում և կնքվում է լիցենզավորող մարմնի համապատասխան ստորաբաժանման ղեկավարի կողմից: Լիցենզավորված անձն իրավունք ունի գործունեություն իրականացնելու միայն լիցենզիային կից տրամադրված ներդիրում նշված գործունեության ոլորտում (տեսակում):»:
6. Նախագծում ավելացնել 3-րդ կետի նոր 3-րդ ենթակետ՝ հետևյալ բովանդակությամբ.
«3) N1 հավելվածի 10-րդ կետը վերախմբագրել հետևյալ բովանդակությամբ՝
«10. Լիցենզավորող մարմնի ղեկավարի բացասական որոշման հիման վրա, լիցենզիա ստանալու հայտը գրավոր մերժվում է լիցենզավորող մարմին այն մուտքագրվելու օրվանից ոչ ուշ, քան 5 աշխատանքային օրվա ընթացքում: Լիցենզիայի հայտը մերժվում է`
1) «Լիցենզավորման մասին» Հայաստանի Հանրապետության օրենքով նախատեսված հիմքերի առկայության դեպքում և օրենքով սահմանված կարգով.
2) եթե հայտում նշված և հայտատուի կողմից ներկայացված (փոստային կապի ծառայությունների և (կամ) սուրհանդակային կապի ծառայությունների) տվյալ գործունեության մատուցման (իրականացման) կանոնները հակասում են Հայաստանի Հանրապետության օրենքներին կամ այլ իրավական ակտերին:»:
7. Նախագծում ավելացնել 3-րդ կետի նոր 4-րդ ենթակետ՝ հետևյալ բովանդակությամբ.
«4) N1 հավելվածի 11-րդ կետը ուժը կորցրած ճանաչել:»:

	Չի ընդունվել, քանի որ լիցենզիաները  տրամադրվում են հանձնաժողովի եզրակացության հիման վրա և 10 աշխատանքային օրը առաջարկվել է հաշվի առնելով լիցենզիաների տրամադրման գործընթացի փաստացի ժամանակահատվածը:

Չի ընդունվել, քանի որ լիցենզիաները  տրամադրվում են հանձնաժողովի եզրակացության հիման վրա և 10 աշխատանքային օրը առաջարկվել է հաշվի առնելով լիցենզիաների տրամադրման գործընթացի փաստացի ժամանակահատվածը:
 Լիցենզիայի  ստանալու հայտի մերժումը գործող օրենսդրությամբ սահմանված է  3օրյա ժամկետ


Չի ընդունվել, քանի որ լիցենզիաները  տրամադրվում են հանձնաժողովի եզրակացության հիման վրա և 10 աշխատանքային օրը առաջարկվել է հաշվի առնելով լիցենզիաների տրամադրման գործընթացի փաստացի ժամանակահատվածը

	ՀՀ կառավարության աշխատակազմի 
իրավաբանական վարչության
	Նախագծի առնչությամբ հայտնում ենք` 
1. 1-ին կետի 2-րդ ենթակետի վերաբերյալ առաջարկում ենք լրացնել ոչ թե 8.2-րդ կետ, այլ՝ 12.1-րդ կետ, որը կարծում ենք ավելի է համապատասխանում իրավական ակտի կառուցվածքի տրամաբանական հերթականությանը, 
2.  1-ին կետի 2-րդ ենթակետով լրացվող 8.2-րդ կետը՝ «դրանց համապատասխանության դեպքում կայացնում է լիցենզիա տրամադրելու մասին որոշում» մասով հակասում է ինչպես «Լիցենզավորման մասին» ՀՀ օրենքի 8-րդ հոդվածին, այնպես էլ Հայաստանի Հանրապետության կառավարության 2002 թվականի հուլիսի 4-ի թիվ 1044-Ն որոշման N1 հավելվածի 5-րդ կետին՝ համաձայն որոնց լիցենզիա տրամադրելու մասին որոշումը կայացնում է լիազոր մարմինն, այլ ոչ թե լիցենզավորող հանձնաժողովը,
3. 1-ին կետի 2-րդ ենթակետով լրացվող 8.2-րդ կետով սահմանվող կարգավորման վերաբերյալ հայտնում ենք, որ նախագծի փաթեթում ներառված հիմնավորման համաձայն՝ նախագծի նպատակը լիցենզավորման ժամկետների կրճատումն է՝ մինչդեռ ինչպես «Լիցենզավորման մասին» ՀՀ օրենքի 8-9-րդ հոդվածների, այնպես էլ Հայաստանի Հանրապետության կառավարության 2002 թվականի հուլիսի 4-ի թիվ 1044-Ն որոշման N1 հավելվածի 5-րդ կետի համաձայն լիցենզիա տրամադրելու մասին որոշումը կայացնում է լիազոր մարմինը՝ լիցենզավորող հանձնաժողովի եզրակացության հիման վրա՝ հետևաբար լիցենզավորող հանձնաժողովի կողմից լիցենզավորման պայմաններին և պահանջներին համապատասխանության ուսումնասիրության համար 10 աշխատանքային օրյա ժամկետ սահմանելը չի կրճատում լիցենզիայի տրման ժամկետը (առաջարկվող լրացման պարագայում էլ շարունակում է գործել «Լիցենզավորման մասին» ՀՀ օրենքով սահմանված 23 աշխատանքային օրյա ժամկետը), այլ կանոնակարգում է միայն հանձնաժողովի գործունեությունը, որը ընդամենը լիցենզավորման գործընթացի բաղկացուցիչ մասն է, ոչ թե ամբողջ գործընթացը: Հաշվի առնելով վերոգրյալը լիցենզավորման ժամկետների կրճատման համար անհրաժեշտ է իրավական ակտի համապատասխան կետերում  նախատեսել փոփոխություններ, որոնք կկարգավորեն լիազոր մարմնի կողմից հանձնաժողովի եզրակացությունը ստանալուց հետո լիցենզիա տրամադրելու որոշման կայացման ժամկետները (նույն առարկությունը վերաբերում է նաև 2-րդ կետի 2-րդ ենթակետին և 3-րդ կետի 2-րդ ենթակետին),
4. 1-ին կետի 3-րդ ենթակետի վերաբերյալ հայտնում ենք՝ լիցենզավորման կարգերով կարող են սահմանվել միայն լիցենզիայի տրման ավելի կարճ ժամկետներ («Լիցենզավորման մասին» ՀՀ օրենք` հոդված 26 մաս 2), իսկ լիցենզիա ստանալու հայտի մերժման ժամկետը լիցենզավորման կարգով կրճատման ենթակա չէ, այն սահմանված է օրենքով՝ լիցենզավորող մարմնում հայտը մուտք լինելու օրվանից ոչ ուշ, քան 23 աշխատանքային օրվա ընթացքում, և վերոնշյալ ընդհանուր կանոնից բացառություն հնարավոր է նախատեսել միայն օրենքով («Լիցենզավորման մասին» ՀՀ օրենք` հոդված 29 մաս 2), 
5. 1-ին կետի 3-րդ ենթակետի վերաբերյալ հայտնում ենք նաև՝ «Լիցենզավորման մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության 2013 թվականի ապրիլի 29-ի ՀՕ-48-Ն օրենքով «Լիցենզավորման մասին» ՀՀ օրենքի 29-րդ հոդվածի 2-րդ մասում «30 օրվա ժամկետում» բառերը փոխարինվել են «23 աշխատանքային օրվա ընթացքում» բառերով՝ հետևաբար անհրաժեշտ է N1 հավելվածի  13-րդ կետը համապատասխանեցնել վերոնշյալ օրենքին:

Իրավական տեխնիկայի վերաբերյալ հայտնում ենք՝
1. նախաբանից անհրաժեշտ է հանել «Իրավական ակտերի մասին» ՀՀ օրենքին արված հղումը, քանի որ այն ունի հռչակագրային բնույթ,
2. 1-ին կետում «թիվ 1044-Ն» բառերից հետո անհրաժեշտ է լրացնել «որոշման մեջ կատարել հետևյալ փոփոխությունները և լրացումը՝» (նույն առարկությունը վերաբերում է նաև 2-րդ և 3-րդ կետերին),
3. 1-ին կետի 1-ին ենթակետում «որոշման և որոշման» բառերն անհրաժեշտ է փոխարինել «որոշման տեքստում, ինչպես նաև» բառերով,
4. 1-ին կետի 2-րդ ենթակետի նախաբանից անհրաժեշտ է հանել «որոշման» բառը (նույն առարկությունը վերաբերում է նաև 1-ին կետի 3-րդ ենթակետին, 2-րդ կետի 2-րդ ենթակետին և 3-րդ կետի 1-ին և 2-րդ ենթակետերին),
5. 2-րդ կետի 1-ին ենթակետում «որոշման N1 և N2 հավելվածներում» բառերն անհրաժեշտ է փոխարինել «որոշման տեքստում, ինչպես նաև N1 և N2 հավելվածներում» բառերով:

